
VERKLARING

Ek, die ondergetekende verklaar hiermee dat die werk in hierdie tesis my eie
oorspronklike werk is wat nie vantevore, in die geheel of gedeeltelik by enige

ander universiteit ter verkryging van ‘n graad, voorgelé is nie.

J P GREEFF

Die see het nog altyd as 'n gerieflike stortingsterrein vir menslike afval
gedien, maar die afgelope eeu het die hoeveelheid besoedelde
materiaal wat in die see gestort word drasties toegeneem. Dié
besoedeling veroorsaak probleme soos giftige alge en gevare vir die
seelewe. Seebesoedeling het dieselfde uitwerking op die plant- en
seelewe as wat lugbesoedeling het op die fauna en flora van die
aarde (Leopold & Davis, 1980:176).

Buiten die oormatige verbruik van water en die besoedeling daarvan
het Suid-Afrika 'n watervoorraad wat teen 2030 uitgeput sal wees
indien huidige gebruikerstendense voortduur en daar nie voldoende

fondse is vir die bou van meer damme nie (Ballenger, 1991:1).

GLOBALE VERWARMING

Die kweekhuiseffek

Koolsuurgas en sekere ander gasse in die atmosfeer tree soos die
glas in 'n kweekhuis op en laat die son se strale deur, maar vang van
die hitte vas wat andersins na die ruimte terugweerkaats sou word.
Figuur 1.1 toon dié gebalanseerde kweekhuiseffek wat reeds sedert

die skepping bestaan (Houghton, 1994:21).

